Nafarroako Parlamentuko Mahaiak, 2013ko urtarrilaren 14an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Koldo Amezketa Díaz jaunak aurkeztutako galdera, merkealdiaren datak aldatzeari eta horrek Nafarroako Parlamentuak atzera botatako azaroaren 21eko 1/2012 Foru Lege-dekretuarekin duen loturari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2013ko urtarrilaren 14an

Lehendakaria: Alberto Catalán Higueras

GALDERAREN TESTUA

Nafarroa Bai parlamentu-taldeko foru parlamentari Koldo Amezketa Díazek, Legebiltzarreko Erregelamenduan ezarritakoaren babesean, ondoko galdera aurkeztu du, Nafarroako Gobernuak Osoko Bilkuran ahoz erantzun dezan.

Kultura, Turismo eta Erakundeekiko Harremanetarako kontseilari Juan Luis Sánchez de Muniáinek ondokoa adierazi zuen 2013ko urtarrilaren 9an bertako prentsan argitaratutako artikulu batean:

1. “Abenduaren 20an, Nafarroako Parlamentuko oposizioko taldeek erabaki zuten merkatarien eskaria ez entzutea; halatan, Nafarroako Gobernuak onetsitako lege dekretua indargabetu zuten eta ziurgabetasun egoeran jarri zuten sektorea”.

2. “Nafarroako Parlamentuaren erabaki honen lehendabiziko ondorioa izan da Nafarroako zenbait dendak aurreratu egin dutela merkealdia”.

Baieztapen horiek ikusita, parlamentari honek hauxe jakin nahi du:

Nafarroako Parlamentuko iragan abenduaren 20ko Osoko Bilkuran bazter utzitako azaroaren 21eko 1/2012 Foru Lege Dekretuko zer partetan aldatzen dira Nafarroako legedi indardunean jasotako merkealdi-datak? Zer zerikusi dago aipatu dekretuaren, Nafarroako Parlamentuak dekretua bazter utzi izanaren eta 2013ko urtarrilaren hasieran Nafarroan merkealdiaren hasierak sortutako kaosaren artean?

Iruñean, 2013ko urtarrilaren 10ean

Foru parlamentaria: Koldo Amezketa Díaz

